
RESOLUSYON BLG. 75504 
 

ISANG RESOLUSYON NG KONSEHO NG LUNSOD NG 
SAN JOSE NA NANANAWAGAN AT NAGBIBIGAY NG 
PAUNAWA NG, SA SARILING MOSYON NITO, 
PAGSUSUMITE SA MGA MANGHAHALAL NG LUNSOD 
NG SAN JOSE, SA ISANG ESPESYAL NA HALALANG 
MUNISIPAL NA GAGANAPIN SA NOBYEMBRE 2, 2010, 
ISANG PANUKALA SA BALOTA NA 
NAGMUMUNGKAHING BUWISAN ANG MGA 
NEGOSYONG MARIHUWANA 

SAPAGKA'T, ang Seksyon 1600 ng Saligang-batas ay nag-aawtorisa sa Konseho ng 

Lunsod na magtakda ng petsa para sa isang Espesyal na Halalang Munisipal; at 

SAPAGKA'T, ang Konseho ng Lunsod ay nagnanais magsumite sa mga manghahalal 

ng Lunsod ng San Jose sa isang Espesyal na Halalang Munisipal ng isang panukala sa 

balota na nagmumungkahing magdagdag ng isang bagong Kabanata 4.66 sa Titulo 4 

ng Saligang-batas ng Lunsod ng San Jose upang magpataw ng isang buwis sa mga 

negosyong marihuwana sa Lunsod sa antas na hanggang 10% ng kabuuang 

natanggap; 

NGAYON, DAHIL DITO, IPINAPASIYA NG KONSEHO NG LUNSOD NG SAN JOSE 

NA: 

SEKSYON 1.  Ang isang Espesyal na Halalang Munisipal sa pamamagitan nito ay 

itinatawag at ipinag-uutos na ganapin sa Lunsod ng San Jose sa Nobyembre 2, 2010, 

para sa layunin na bumoto sa isang panukala sa balota upang idagdag ang isang 

bagong Kabanata 4.66 sa Titulo 4 ng Kodigong Munisipal ng San Jose upang 

magpataw ng isang buwis sa mga negosyong marihuwana sa Lunsod sa antas na 

hanggang 10% ng kabuuang natanggap. Ang tunay na lengguwahe ng 

iminumungkahing Ordinansa na nagsususog sa Kodigo ay kalakip nitong Resolusyon 

bilang Eksibit A. 

SEKSYON 2.  Ang panukala sa balota ay ilalagay sa balota para sa halalan ng 

Nobyembre 2, 2010 sa sumusunod na anyo: 

BUWIS SA NEGOSYONG MARIHUWANA 
 

 

 

 

 

 

 

SEKSYON 3.  Ang Konseho ng Lunsod sa pamamagitan nito ay humihiling sa Lupon ng 

mga Superbisor ng County ng Santa Clara, California na pahintulutan ang mga 

Tagapagtala ng mga Botante ng County ng Santa Clara na magkaloob sa Lunsod ng 

San Jose ng mga naturang serbisyo na maaaring hilingin ng Klerk ng Lunsod ng 

Lunsod ng San Jose na may kaugnayan sa pagsasagawa ng inilarawan-sa-itaas na 

Espesyal na Halalang Munisipal na nauukol sa mga sumusunod na bagay: 

Pag-uugnay ng mga presinto ng halalan, mga lugar ng 
botohan, mga kubol ng pagboto, mga sistema ng pagboto at 
mga opisyal ng halalan; Paglilimbag at pagpapakoreo ng 
mga pamplet ng botante; Paghahanda ng tabulasyon ng 
resulta ng mga botong ipinatala. 

SEKSYON 4.  Ang Konseho ng Lunsod sa pamamagitan nito ay humihiling na isama ng 

Tagapagtala ng mga Botante ng County ng Santa Clara ang Espesyal na Halalang 

OO  

HINDI  

Upang magkaloob ng pagpopondo para 
sa mahahalagang serbisyo ng Lunsod 
tulad ng pulis, bumbero, pagtugon sa 
emerhensiya, pagpapanatili ng kalye, 
pagkukumpuni ng lubak, mga parke, 
mga aklatan at mga programa sa 
kabataan at nakatatanda, ang isang 
ordinansa ay dapat bang pagtibayin 
upang ipataw ang isang buwis sa antas 
na hanggang 10% ng kabuuang 
natanggap sa mga negosyong 
marihuwana sa San Jose, napapailalim 
sa kasalukuyang independiyenteng mga 
pagsusuri ng pananalapi, na ang lahat 
ng kita ay kinokontrol ng Lunsod? 

Munisipal na itinawag at ipinag-utos na ganapin sa Nobyembre 2, 2010 sa anumang 

ibang halalan na maaaring ganapin sa petsang iyon. 

SEKSYON 5.  Ang Konseho ng Lunsod sa pamamagitan nito ay nag-aawtorisa sa 

Lupon ng mga Superbisor ng County ng Santa Clara, California na bilangin ang mga 

boto sa Espesyal na Halalang Munisipal. 

SEKSYON 6.  Ang Konseho ng Lunsod ay nagtatagubilin sa pamamagitan ng Klerk ng 

Lunsod na bayaran ang County ng Santa Clara nang buo para sa alinman ng mga 

serbisyong binanggit sa itaas na maaaring gampanan ng Tagapagtala ng mga Botante, 

pagkatapos iharap ang isang singil sa Lunsod, sa pamamagitan ng mga pondong 

nailaan na sa Klerk ng Lunsod para sa mga layunin ng halalan. 

SEKSYON 7.  Ang Konseho ng Lunsod sa pamamagitan nito ay nagtatagubilin sa Klerk 

ng Lunsod na gawin ang lahat ng mga aksyong kailangan upang bigyang-daan ang 

Espesyal na Halalang Munisipal sa takdang panahon na tinukoy rito at sumunod sa 

mga tadhana ng Kodigo sa mga Halalan ng Estado ng California, Saligang-batas ng 

Lunsod, mga Ordinansa, mga Resolusyon at mga Patakaran na nauukol sa 

pagsasagawa ng Espesyal na Halalang Munisipal. 

SEKSYON 8.  Alinsunod sa Seksyon 12111 ng Kodigo sa mga Halalan ng California at 

Seksyon 6061 ng Kodigo ng Pamahalaan ng California, ang Konseho ng Lunsod sa 

pamamagitan nito ay nagtatagubilin sa Klerk ng Lunsod na (a) magpagawa ng isang buod 

ng iminumungkahing panukala na ilalathala sa San Jose Mercury News, isang pahayagan 

ng pangkalahatang sirkulasyon na nasa loob ng Lunsod ng San Jose; (b) pagsamahin ang 

Paunawa ng Panukala na Pagbobotohan sa Paunawa ng Halalan sa iisang paunawa; (c) 

ipalimbag ang sumusunod na pahayag sa walang-pinapanigang pagsusuri na ihahanda 

ng Abugado ng Lunsod: "Kung gusto ninyong basahin ang isang kopya ng buong teksto 

ng panukala, tingnan ang www.sanjoseca.gov/clerk/elections/Election.asp o tumawag sa 

408-535-1260 at ang isang kopya ay ipadadala sa inyo nang wala kayong babayaran."; 

at (d) gawin ang lahat ng iba pang mga bagay na iniaatas ng batas upang isumite ang 

tinukoy na panukalang nasa itaas sa mga manghahalal ng Lunsod ng San Jose sa 

Espesyal na Halalang Munisipal, kabilang ang paghahanda ng buong teksto ng 

iminumungkahing panukala para makuha sa Opisina ng Klerk ng Lunsod nang walang 

bayad at ilagay sa website ng Klerk ng Lunsod. 

SEKSYON 9.  Alinsunod sa mga Seksyon 9282 at 9285 ng Kodigo sa mga Halalan ng 

California, ang Konseho ng Lunsod sa pamamagitan nito ay nag-aaproba ng 

pagsusumite ng mga tuwirang pangangatwirang panig at laban sa panukala sa balota, 

kung mayroon, at inaawtorisahan si Miyembro ng Konseho Pierluigi Oliverio na maging 

pangunahing awtor ng pangangatwirang panig sa panukala sa balota, pero ipinapasiya 

na ang mga sagot sa mga pangangatwiran ay hindi ipahihintulot. 

SEKSYON 10.  Ang Konseho ng Lunsod sa pamamagitan nito ay nagtatagubilin sa 

Klerk ng Lunsod na dalhin ang isang kopya ng panukalang karapat-dapat sa paglalagay 

sa balota sa Abugado ng Lunsod para sa paghahanda ng isang walang-pinapanigang 

pagsusuri. 

PINAGTIBAY ngayong _____ araw ng ___________, 2010, sa pamamagitan ng mga 
sumusunod na boto: 
 
 

MGA OO: 
 
 

 

MGA HINDI: 
 
 

 

HINDI DUMALO: 
 
 

 

GINAWANG HINDI KUWALIPIKADO:
 
 

 

 CHUCK REED 
Alkalde 

PINATUNAYAN: 
 
 
LEE PRICE, MMC 
Klerk ng Lunsod 

EKSIBIT A 

BUWIS SA NEGOSYONG MARIHUWANA 

ITINATADHANA NG MGA TAO NG LUNSOD NG SAN JOSE: 

Ang Titulo 4 ng Kodigong Munisipal ng San Jose sa pamamagitan nito ay sinususugan 

upang magdagdag ng isang bagong Kabanata, upang lagyan ng numero, titulo at 

upang mabasang gaya ng mga sumusunod: 

KABANATA 4.66 

BUWIS SA NEGOSYONG MARIHUWANA 

Bahagi 1 

Layunin at mga Pagpapakahulugan 

 

4.66.010  Layunin ng Kabanata 

Ang Kabanatang ito ay pinagtitibay para lamang itaas ang kita para sa mga layuning 

munisipal at hindi para sa regulasyon. 

4.66.020  Mga Pagpapakahulugan 

Ang mga pagpapakahulugang nakalagay sa Bahaging ito ay dapat mamahala sa 

paggamit at pagbibigay-kahulugan sa Kabanatang ito. 

4.66.030  Negosyo 

Sa katawagang "negosyo" ay dapat kabilang ang lahat ng mga aktibidad na ginagawa o 

ipinagagawa sa loob ng Lunsod kabilang ang anumang pangkomersiyo o pang-

industriyang pamumuhunan, pangangalakal, propesyon, trabaho, bokasyon, tungkulin, 

o pinagkakakitaan isinasagawa man o hindi para sa pakinabang o tubo, pero hindi 

dapat kabilang ang mga serbisyong ginagawa ng isang empleyado sa kanyang 

tagapag-empleyo. 

4.66.040  Sertipiko ng Buwis sa Negosyo 

"Sertipiko ng Buwis sa Negosyo" ay nangangahulugang ang sertipiko na inilabas ng 

Lunsod sa nagbabayad ng buwis pagkakumpleto ng aplikasyon sa buwis ng negosyo at 

pagbabayad ng buwis na itinagubilin ng Kabanata 4.76. 

4.66.050  Direktor 

"Direktor" ay nangangahulugang ang Direktor ng Kagawaran ng Pananalapi ng Lunsod 

ng San Jose o ibang gayong direktor na itinalaga ng Tagapamahala ng Lunsod upang 

pangasiwaan ang Kabanatang ito. 

4.66.060  Empleyado 

"Empleyado" ay nangangahulugang bawat at lahat ng taong kalahok sa pagpapatakbo 

o pagsasagawa ng anumang negosyo, may-ari man, miyembro ng pamilya ng may-ari, 

kasosyo, kasama, ahente, tagapamahala o tagahikayat, at bawat at lahat ng ibang 

taong empleyado o nagtatrabaho sa naturang negosyo para sa isang sahod, suweldo, 

komisyon o silid at pagkain. 

4.66.070  Kalahok sa Negosyo 

A. "Kalahok sa negosyo" ay nangangahulugang ang pagsisimula, pagsasagawa, 

pagpapatakbo, pamamahala o pagpapatuloy ng isang negosyong marihuwana at 

ang paggamit ng mga kapangyarihan ng korporasyon o prangkisya, ginawa man 

bilang may-ari, o sa pamamagitan ng isang opisyal, ahente, tagapamahala, 

empleyado, o iba, nagpapatakbo man mula sa isang pirmihang lugar sa Lunsod 

o pumupunta sa Lunsod mula sa isang lugar sa labas upang gumawa ng mga 

naturang aktibidad. 

B. Ang isang tao ay dapat ituring na kalahok sa negosyo sa loob ng Lunsod kung: 

1. Ang naturang tao o empleyado ng tao ay nagpapanatili ng isang 

pirmihang lugar ng negosyo sa loob ng Lunsod para sa kapakinabangan o 

di-buong kapakinabangan ng naturang tao; 

2. Ang naturang tao o empleyado ng tao ay nag-aari o umuupa ng tunay na 

ari-arian sa loob ng Lunsod para sa mga layuning pangnegosyo; 

3. Ang naturang tao o empleyado ng tao ay regular na nagpapanatili ng 

isang imbentaryo ng nahahawakang personal na ari-arian sa Lunsod para 

ibenta sa pangkaraniwang takbo ng negosyo; 

4. Ang naturang tao o empleyado ng tao ay regular na nagsasagawa ng 

panghihikayat para sa negosyo sa loob ng Lunsod; 

5. Ang naturang tao o empleyado ng tao ay gumagawa ng trabaho o 

nagkakaloob ng mga serbisyo sa Lunsod nang regular at patuloy na 

kaugnay ang higit sa limang (5) araw ng trabaho kada taon; 

6. Ang naturang tao o empleyado ng tao ay gumagamit ng mga kalye sa 

loob ng Lunsod na may kaugnayan sa pagpapatakbo ng mga sasakyang 

de-motor para sa mga layunin ng negosyo. 

Ang mga naunang tinukoy na aktibidad ay hindi dapat maging isang limitasyon 

sa kahulugan ng kalahok sa negosyo. 

4.66.080  Ebidensiya ng Pagnenegosyo 

Tuwing ang sinumang tao ay dapat, sa paggamit ng mga palatandaan, sirkular, kard o 

anumang ibang paraan ng pag-aanunsiyo, kabilang ang paggamit ng internet o 

panghihikayat sa telepono, na magpahayag na ang naturang tao ay kalahok sa 

negosyong marihuwana sa Lunsod, ang mga bagay na ito ay maaaring gamitin bilang 

ebidensiya na ang naturang tao ay kalahok sa negosyo sa Lunsod. 

4.66.090  Kabuuang Natanggap 

"Kabuuang natanggap," maliban kung iba ang ispesipikong itinatadhana, ay 

nangangahulugang ang kabuuang halaga na aktuwal na natanggap o matatanggap 

mula sa lahat ng mga pagbebenta; ang kabuuang halaga o kabayaran na aktuwal na 

natanggap o matatanggap para sa pagganap ng anumang kilos o serbisyo, anuman 

ang dahilan, kung saan ang isang singil ay ginagawa o ang isang kredito ay 

ipinahihintulot, ang naturang kilos o serbisyong ito ay ginagawa man o hindi bilang 

bahagi ng o may kaugnayan sa pagbebenta ng mga materyal, paninda, kagamitan o 

kalakal; mga diskuwento, renta, royalty, fee, komisyon, dibidendo, at pakinabang na 

natamo mula sa pangangalakal sa mga sapi o bono, paano man itinalaga. Dapat na 

kasama sa "kabuuang natanggap" ang lahat ng mga natanggap, pera, kredito at 

anumang uri ng ari-arian, nang walang pagbawas mula sa halaga ng ibinentang ari-

arian, ang halaga ng mga materyal na ginamit, mga gastos sa paggawa o serbisyo, 

interes na binayaran o dapat bayaran, o mga kawalan o anumang ibang mga gugol, 

maliban sa ang mga sumusunod ay hindi dapat isama doon: 

A. Mga diskuwentong pera na ipinahihintulot at kinuha sa mga pagbebenta; 

B. Ang kreditong ipinahihintulot sa ari-arian na tinatanggap bilang bahagi ng presyo 

sa pagbili at ari-arian na maaaring ibenta sa huli, sa gayong pagkakataon ang 

presyo sa pagbebenta ay dapat isama sa kabuuang natanggap; 

C. Anumang buwis na iniaatas ng batas na isama sa o idagdag sa presyo ng pagbili 

at kinulekta mula sa mamimili o bumili; 

D. Ang naturang bahagi ng presyo ng pagbebenta ng anumang ari-ariang ibinalik ng 

mga bumili sa nagbenta gaya ng isinauli ng nagbenta sa pamamagitan ng pera o 

mga nakalaang kredito o pagbabalik ng mga maisasauling deposito na naunang 

isinama sa kabuuang natanggap; 

E. Ang mga natanggap mula sa mga pamumuhunan kung saan ang humahawak ng 

pamumuhunan ay tumatanggap ng interes lamang at/o mga dibidendo, royalty, 

annuity at pakinabang mula sa pagbebenta o palitan ng sapi o seguridad para 

lamang sa sariling kuwenta ng tao, hindi galing sa pangkaraniwang takbo ng 

isang negosyo; 

F. Ang mga natanggap mula sa pana-panahong pagbebenta ng nagamit na, laos 

na o sobra sa pangangalakal na ikinakabit, makinarya o ibang kagamitan na 

ginagamit ng nagbabayad ng buwis sa regular na takbo ng negosyo ng 

nagbabayad ng buwis; 

G. Halaga sa pera ng mga pagbebenta, pangangalakal o transaksiyon sa pagitan 

ng mga kagawaran o mga yunit ng kaparehong negosyo; 

H. Tuwing ang mga ito ay isinasama sa loob ng mga halaga ng kabuuang 

natanggap na sumasalamin sa mga pagbebenta na kung saan ang kredito ay 

ibinibigay at ang naturang halaga ay napatunayang hindi makukulekta sa 

susunod na taon, ang mga halagang ito ay maaaring isama mula sa kabuuang 

natanggap sa taon na napatunayan na ang mga ito ay hindi makukulekta; sa 

kondisyon na, gayunman, kung ang buo o bahagi o ng mga naturang halaga ay 

hindi isinama bilang hindi makukulekta ay nakulekta sa huli, ang mga ito ay 

dapat isama sa halaga ng kabuuang natanggap para sa panahon na nabawi ang 

mga ito; 

I. Mga transaksiyon sa pagitan ng isang sosyohan at mga kasosyo rito; 

J. Mga natanggap mula sa mga serbisyo o pagbebenta sa mga transaksiyon sa 

pagitan ng mga kasaping korporasyon. Ang isang kasaping korporasyon ay 

isang korporasyon: 

1. Na ang bumoboto at di-bumobotong sapi rito ay pag-aari ng hindi 

kukulangin sa walumpung porsiyento (80%) ng naturang ibang 

korporasyon na ang naturang transaksiyon ay nakuha, o 

2. Na nag-aari ng hindi kukulangin sa walumpung porsiyento (80%) ng 

bumoboto at di-bumobotong sapi ng naturang ibang korporasyon, o 

3. Hindi kukulangin sa walumpung porsiyento (80%) ng bumoboto at di-

bumobotong sapi rito ay pag-aari ng isang pangkaraniwang magulang na 

korporasyon na nag-aari rin ng korporasyon na ang naturang transaksiyon 

ay nakuha; 

K. Ang mga transaksiyon sa pagitan ng isang limitadong pananagutan na 

kompanya at ang (mga) miyembro, sa kondisyon na ang limitadong pananagutan 

na kompanya ay pumiling magharap bilang isang subkabanata K na entidad sa 

ilalim ng Kodigo sa Panloob na Kita at ang naturang (mga) transaksiyon ay dapat 

tratuhin nang katulad ng nasa pagitan ng isang sosyohan at ang (mga) kasosyo 

rito gaya ng tinukoy sa Subseksiyon I sa itaas; 

L. Ang mga pagtanggap ng mga maisasauling deposito, maliban sa ang mga 

naturang deposito kapag nawala at ipinasok bilang kita ng negosyo ay hindi 

dapat na hindi isama kapag sobra ng isang dolyar ($1); 

M. Ang mga halagang nakulekta para sa iba kung saan ang negosyo ay umaakto 

bilang isang ahente o katiwala at kung ang mga naturang halaga ay binabayaran 

sa mga tao na pagbibigyan ng mga kinulekta. Ang mga ahente o katiwalang ito 

ay dapat magkaloob sa Kagawaran ng Pananalapi ng mga pangalan at tirahan 

ng mga iba at ang mga halagang ibinayad sa kanila. Ang di-pagsasamang ito ay 

hindi dapat umaplay sa anumang mga fee, porsiyento, o ibang mga pagbabayad 

na pinananatili ng ahente o mga katiwala. 

"Kabuuang natanggap" na napapailalim sa buwis sa negosyo ay dapat na ang bahagi 

ng kabuuang natanggap na may kaugnayan sa negosyo na isinagawa sa loob ng 

Lunsod. 

4.66.100  Marihuwana 

Ang katawagang "marihuwana" ay nangangahulugang lahat ng mga bahagi ng 

halamang Cannabis sativa L., nabubuhay man o hindi; ang mga buto nito; ang resin na 

kinukuha mula sa alinmang bahagi ng halaman; at bawat timpla, produkto, asin, hango, 

paghahalo, o paghahanda ng halaman, ng mga buto o resin nito. 

4.66.110  Negosyong Marihuwana 

Ang katawagang "negosyong marihuwana" ay nangangahulugang aktibidad ng negosyo 

na kabilang ang pero hindi limitado sa, pagtatanim, paglilinang, pag-aani, paghahatid, 

pagmamanupaktura, pagtitimpla, pagbabago, pagproseso, paghahanda, pag-iimbak, 

pagpakete, pakyawan at/o tinging pagbebenta ng marihuwana at anumang pantulong 

na mga produkto sa Lunsod, isinasagawa man o hindi para sa pakinabang o tubo. 

4.66.120  Buwis sa Negosyong Marihuwana 

 "Buwis sa negosyo" o "buwis sa negosyong marihuwana" o "buwis sa marihuwana" ay 

dapat mangahulugan na ang buwis na dapat bayaran sa negosyong marihuwana sa 

San Jose. 

4.66.130  Tao 

Ang "Tao" ay nangangahulugan, nang walang limitasyon, anumang likas na tao, 

organisasyon, kompanya, ipinagkakatiwala, ipinagkakatiwala ng pangkaraniwang batas, 

ari-arian, anumang uri ng sosyohan, kapisanan, sindikato, klab, pinagsamang 

kompanya ng sapi, magkasamang pakikipagsapalaran, limitadong pananagutan na 

kompanya, korporasyon (kabilang ang banyaga, domestiko, at di-nagtutubo), munisipal 

na korporasyon (iba sa Lunsod), kooperatiba, tagatanggap, katiwala, tagapangalaga, o 

ibang kinatawan na hinirang sa utos ng alinmang hukuman. 

4.66.140  Pagbebenta 

"Pagbebenta" ay nangangahulugan at kabilang ang anumang pagbebenta, palitan, o 

barter. 

Bahagi 2 

Mga Pangkalahatang Tadhana ng Buwis 

 

4.66.200  Ibang mga Lisensiya, Permiso, Buwis, Fee o Singil 

Walang nakalagay sa Kabanata 4.66 na dapat ituring na nagpapawalang-bisa, 

nagsususog, maging kahalili, o nagpapalit o sa anumang paraan ay nakakaapekto sa 

anumang mga iniaatas para sa anumang lisensiya o permiso na iniaatas ng, nasa ilalim 

o dahil sa anumang tadhana na alinmang ibang Titulo o Kabanata ng Kodigong ito o 

alinmang ibang ordinansa o resolusyon ng Lunsod o ng Konseho nito, at hindi rin dapat 

ituring na nagpapawalang-bisa, nagsususog, maging kahalili ng, nagpapalit o sa 

anumang paraan ay nakakaapekto sa anumang buwis, fee o ibang singil na ipinapataw, 

tinatasa o iniaatas ng, sa ilalim ng o dahil sa alinmang ibang Titulo o Kabanata ng 

Kodigong ito na kabilang ang, pero hindi limitado sa, buwis sa negosyo na ipinapataw 

ng at ang mga iniaatas na nakalagay sa Kabanata 4.76, o anumang ibang ordinansa o 

resolusyon ng Lunsod o ng Konseho nito. Anumang mga pagtukoy na ginawa o 

nakalagay sa alinmang ibang Titulo o Kabanata ng Kodigong ito sa anumang mga 

lisensiya, buwis sa lisensiya, fee o singil, o sa anumang iskedyul ng mga fee sa 

lisensiya, ay dapat ituring na tumutukoy sa mga lisensiya, mga buwis sa lisensiya, mga 

fee o singil, o iskedyul ng mga fee sa lisensiya, na itinatadhana sa ibang mga Titulo o 

Kabanata ng Kodigong ito. 

4.66.210  Sertipiko ng Buwis sa Negosyo - Iniaatas 

A. May ipinapataw sa lahat ng mga taong kalahok sa negosyong marihuwana sa 

Lunsod na mga buwis sa mga halagang itinatagubilin sa Kabanatang ito at 

Kabanata 4.76. Dapat na labag sa batas para sa sinumang tao, para man sa 

kanya o para sa ibang tao, na magsimula, magsagawa o magpatuloy ng 

anumang negosyong marihuwana sa Lunsod nang hindi muna kukuha ng isang 

sertipiko ng buwis sa negosyo mula sa Lunsod sa ilalim ng Kabanata 4.76 at 

magbabayad ng buwis na nakalagay rito, at nang hindi sumusunod sa alinman at 

lahat ng mga tadhanang nakalagay sa Kabanatang ito. Ang pagsasagawa ng 

anumang negosyong marihuwana nang hindi sumusunod sa alinman at lahat ng 

mga tadhana nitong Kabanata at Kabanata 4.76, ay dapat bumuo ng isang 

nakahiwalay na paglabag sa Kabanatang ito at sa Kabanata 4.76 para sa bawat 

isa at lahat ng araw na ang naturang negosyong marihuwana ay isinasagawa. 

B. Ang sertipiko ng buwis sa negosyo na iniaatas na kunin sa ilalim ng Kabanata 

4.76 at ang mga buwis na iniaatas na bayaran sa ilalim ng Kabanatang ito at 

Kabanata 4.76 ay ipinahayag na iniaatas alinsunod sa kapangyarihan sa 

pagbubuwis ng Lunsod ng San Jose para sa layunin lamang na kumuha ng kita 

at hindi para sa mga fee sa permiso sa regulasyon. 

4.66.220  Pagbabayad ng Buwis Hindi Nag-aawtorisa ng Labag sa Batas na 

Negosyo 

A. Ang pagbabayad ng isang buwis sa negosyo na iniaatas ng Kabanatang ito, at 

ang pagtanggap ng Lunsod, ay hindi dapat magbigay ng karapatan sa sinumang 

tao na isagawa ang anumang negosyong marihuwana maliban kung ang tao ay 

sumunod sa lahat ng mga iniaatas ng Kodigong ito at lahat ng ibang mga angkop 

na batas, at hindi rin dapat isagawa ang anumang negosyong marihuwana sa 

anumang gusali o anumang mga ari-arian kung ang naturang gusali o mga ari-

arian ay matatagpuan sa isang sona o lokalidad kung saan ang pagsasagawa ng 

naturang negosyong marihuwana ay isang paglabag sa anumang batas. 

B. Walang batas na binabayaran sa ilalim ng mga tadhana ng Kabanatang ito na 

dapat ipakahulugan na nag-aawtorisa ng pagsasagawa o pagpapatuloy ng 

anumang ilegal o labag sa batas na negosyo, o anumang negosyo na lumalabag 

sa anumang ordinansa ng Lunsod. 

4.66.230  Aplikasyon - Porma at mga Nilalaman 

Ang bawat taong inaatasan na magkaroon ng isang sertipiko ng buwis sa negosyo sa 

ilalim ng mga tadhana ng Kabanata 4.76 ay dapat gumawa ng aplikasyon para rito, o 

para sa pagpapanibago ng bisa nito, sa Direktor ng Lunsod. Ang naturang aplikasyon 

ay dapat na isang nakasulat na pahayag sa isang porma o mga porma na ibinigay ng 

Direktor at dapat pirmahan ng aplikante sa ilalim ng parusa sa pagbibigay ng hindi 

totoong sinumpaang pahayag. Ang aplikasyon ay dapat maglagay ng naturang 

impormasyon na maaaring iatas at maaaring makatwirang kailangan upang wastong 

ipasiya ang halaga ng buwis na babayaran ng aplikante sa ilalim ng Kabanata 4.76, 

kasama ng naturang ibang impormasyon na iniaatas ng Direktor upang mabigyan ng 

kakayahan ang Direktor na pangasiwaan ang mga tadhana ng Kabanatang ito. 

4.66.240  Pagbabayad - Lugar 

Ang buwis na ipinapataw sa ilalim ng Kabanatang ito ay dapat bayaran sa Direktor sa 

perang ayon sa batas ng Estados Unidos, sa Tanggapan ng Lunsod, San Jose, 

California. Ang perang ayon sa batas ay dapat mangahulugan na anumang coin, pera o 

instrumento sa negosasyon, maipapalit sa nasabing coin o pera, na ipinahayag ng 

Kongreso ng Estados Unidos na isang pambansang legal na salapi. 

4.66.250  Halaga ng Buwis sa Negosyo na Dapat Bayaran 

A. Bilang karagdagan sa isang buwis sa negosyo na ipinapataw sa ilalim ng 

Kabanata 4.76 ng Kodigong ito at ang mga iniaatas na nakalagay rito, ang bawat 

taong kalahok sa negosyong marihuwana sa Lunsod ay dapat magbayad ng 

isang buwis sa negosyo sa isang antas na sampung porsiyento (10%) ng 

kabuuang natanggap. Ang buwis sa ilalim ng Kabanatang ito ay dapat ipataw sa 

mga negosyong marihuwana maliban at hanggang ang Konseho ng lunsod, sa 

pamamagitan ng ordinansa, ay gumawa ng aksyon upang magtatag ng antas ng 

buwis na hindi hihigit sa sampung porsiyento (10%) ng kabuuang natanggap. 

B. Sa kabila ng pinakamataas na antas ng buwis na sampung porsiyento (10%) ng 

kabuuang natanggap sa ilalim ng Subseksyon A, ang Konseho ng Lunsod ay 

maaari, sa sariling pagpapasiya nito, sa anumang oras sa pamamagitan ng 

ordinansa, na magpatupad ng isang mas mababang antas ng buwis para sa 

lahat ng mga negosyong marihuwana o magtatag ng ibang antas ng buwis para 

sa magkakaibang kategorya ng mga negosyong marihuwana, gaya ng nilinaw sa 

naturang ordinansa, napapailalim sa pinakamataas na antas na sampung 

porsiyento (10%) ng kabuuang natanggap. Ang Konseho ng Lunsod ay maaari, 

sa pamamagitan ng ordinansa, na magtaas din ng anumang naturang antas ng 

buwis sa pana-panahon, hindi hihigit sa pinakamataas na antas ng buwis na 

sampung porsiyento (10%) ng kabuuang natanggap na itinatag sa ilalim ng 

Subseksyon A. 

4.66.260  Pagbabayad - Mga Takdang Panahon 

Ang buwis sa negosyo na ipinapataw ng Kabanatang ito ay dapat matanggap at 

bayaran gaya ng mga sumusunod: 

A. Ang bawat taong may dapat bayarang buwis sa ilalim ng Kabanatang ito ay 

dapat, sa o bago ang huling araw ng bawat buwan ng kalendaryo, maghanda ng 

isang pahayag ng buwis sa Direktor ng kabuuang natanggap at ang halaga ng 

buwis na dapat bayaran para sa naunang buwan ng kalendaryo. Sa panahon na 

ang pahayag ng buwis ay iniharap, ang buong halaga ng buwis na dapat 

bayaran para sa naunang buwan ng kalendaryo ay dapat ipadala sa Direktor. 

B. Lahat ng mga pahayag ng buwis ay dapat makumpleto sa mga pormang 

ibinibigay ng Direktor. 

C. Ang mga pahayag ng buwis at mga pagbabayad para sa lahat ng mga natitirang 

buwis na dapat bayaran sa Lunsod ay dapat bayaran kaagad sa Direktor sa 

pagtatapos ng negosyo para sa anumang dahilan. 

4.66.270  Mga Pagbabayad at Komunikasyong Ginagawa sa Pamamagitan ng 

Koreo - Katunayan ng Napapanahong Paghaharap 

Tuwing ang anumang pagbabayad, pahayag, ulat, kahilingan o ibang komunikasyon na 

natanggap ng Direktor ay natanggap pagkaraan ng oras na itinagubilin ng Kabanatang 

ito para sa pagtanggap nito, pero nasa loob ng isang sobre na nagtataglay ng tatak-

pangkoreo na nagpapakita na ito ay ipinakoreo sa o bago ang petsang itinagubilin sa 

Kabanatang ito para sa pagtanggap nito, o tuwing ang Direktor ay binigyan ng matibay 

na katunayan na ang pagbabayad, pahayag, ulat, kahilingan o ibang komunikasyon ay 

talagang idineposito sa koreo ng Estados Unidos sa o bago ang petsang itinatagubilin 

para sa pagtanggap nito, maaaring ituring ng Direktor ang naturang pagbabayad, 

pahayag, ulat, kahilingan o ibang komunikasyon na natanggap sa oras. Kung ang araw 

na dapat matanggap ito ay pumatak sa araw ng Sabado, Linggo o isang piyesta 

opisyal, ang araw na dapat matanggap ay dapat na ang susunod na regular na araw ng 

trabaho kung kailan ang Tanggapan ng Lunsod ay bukas sa publiko. 

4.66.280  Pagbabayad - Kapag ang mga Buwis ay Itinuturing na Hindi Nabayaran 

Maliban kung ispesipikong itinatadhana sa ilalim ng ibang mga tadhana ng Kabanatang 

ito, ang mga buwis na iniaatas na bayaran alinsunod sa Kabanatang ito ay dapat ituring 

na hindi nabayaran kung hindi nabayaran sa o bago ang petsa na dapat matanggap na 

tinukoy sa Seksyon 4.66.260. 

4.66.290  Paunawa Hindi Iniaatas ng Lunsod 

Ang Direktor ay hindi inaasahan na magpadala ng isang hindi pagbabayad o 

ibang paunawa o singil sa sinumang taong napapailalim sa mga tadhana ng 

Kabanatang ito at ang kabiguang ipadala ang naturang paunawa o singil ay hindi 

dapat makaapekto sa pagkakaroon ng bisa ng anumang buwis o multa na dapat 

bayaran sa ilalim ng mga tadhana ng Kabanatang ito. 

4.66.300  Pagbabayad - Mula sa Hindi Pagbabayad 

A. Sinumang tao na nabigo o tumangging magbayad ng anumang buwis sa 

negosyo na iniaatas na bayaran alinsunod sa Kabanatang ito sa o bago ang 

petsa na dapat matanggap ay dapat magbayad ng mga multa at interes na gaya 

ng mga sumusunod: 

1. Isang multang kapantay ng dalawampu't-limang porsiyento (25%) ng 

halaga ng buwis bilang karagdagan sa halaga ng buwis, at interes sa hindi 

nabayarang buwis na kinalkula mula sa petsa na dapat matanggap ang 

buwis sa isang antas na itinatag sa pamamagitan ng resolusyon ng 

Konseho ng Lunsod; at 

2. Isang karagdagang multa na kapantay ng dalawampu't-limang porsiyento 

(25%) ng halaga ng buwis kung ang buwis na nananatiling hindi 

nababayaran ay humigit sa isang (1) buwan ng kalendaryo na lumampas 

sa petsa na dapat matanggap, kasama ang interes sa hindi nabayarang 

buwis at interes sa hindi nabayarang mga multa na kinalkula sa antas na 

itinatag sa pamamagitan ng resolusyon ng Konseho ng Lunsod. 

B. Tuwing ang isang tseke ay isinusumite sa pagbabayad ng isang buwis sa 

negosyo at ang tseke ay ibinalik sa huli na hindi binayaran ng bangko na 

pinagkunan ng tseke, at ang tseke ay hindi natubos bago ang petsa na dapat 

matanggap, ang nagbabayad ng buwis ay mananagot para sa halaga ng buwis 

na dapat matanggap kasama ang multa at interes gaya ng itinatadhana sa 

Seksyong ito kasama ang anumang halagang ipinahihintulot sa ilalim ng batas 

ng Estado. 

C. Ang buwis sa negosyo ay dapat na ang halagang dapat matanggap at bayaran 

mula sa unang petsa na ang tao ay kalahok sa negosyong marihuwana sa 

Lunsod, kasama ng mga angkop na multa at interes na kinalkula alinsunod sa 

Subseksyon A sa itaas. 

4.66.310  Pagtalikdan sa mga Multa 

Maaaring talikdan ng Direktor ang una at ikalawang multa na dalawampu't-limang 

porsiyento (25%) bawat isa na ipinapataw sa sinumang tao kung: 

A. Ang tao ay nagbigay ng ebidensiyang kasiya-siya sa Direktor na ang kabiguang 

magbayad sa oras ay dahil sa mga pangyayaring wala sa kontrol ng tao at 

nangyari sa kabila ng paggamit ng pangkaraniwang pag-iingat at kawalan ng 

sinadyang pagpapabaya, at binayaran ng tao ang mga hindi nabayarang buwis 

sa negosyo at ang natipong interes na dapat bayaran sa Lunsod bago nag-aplay 

sa Direktor para sa isang pagtalikdan. 

B. Ang mga tadhana ng pagtalikdan na tinukoy sa Subseksyong ito ay hindi dapat 

umaplay sa interes na natipon sa hindi nabayarang buwis at ang isang 

pagtalikdan ay dapat igawad nang minsan lamang sa anumang dalawampu't-

apat (24) na buwan na panahon. 

4.66.320  Mga Pagsasauli ng Ibinayad - Mga Kredito 

A. Walang pagsasauli ng ibinayad na dapat gawin sa alinmang buwis na kinulekta 

alinsunod sa Kabanatang ito maliban kung itinatadhana sa Seksyon 4.66.330. 

B. Walang pagsasauli ng ibinayad na kinulekta alinsunod sa Kabanatang ito na 

dapat gawin dahil sa hindi pagpapatuloy, pagbuwag o ibang pagtatapos ng isang 

negosyo. 

C. Sinumang taong karapat-dapat sa isang pagsasauli ng mga buwis na ibinabayad 

alinsunod sa Kabanatang ito ay maaaring pumili sa sulat na magkaroon ng 

naturang pagsasauli ng ibinayad na iniaaplay bilang isang kredito laban sa mga 

buwis sa negosyo ng naturang tao para sa susunod na buwan ng kalendaryo. 

4.66.330  Mga Pagsasauli ng Ibinayad at mga Pamamaraan 

A. Tuwing ang halaga ng anumang buwis sa negosyo, multa o interes ay binayaran 

nang sobra, binayaran nang higit sa isang beses, o maling kinulekta o ilegal o 

natanggap ng Lunsod sa ilalim ng Kabanatang ito, ito ay maaaring isauli sa 

humiling na nagbayad ng buwis sa kondisyon na ang isang nakasulat na 

kahilingan para sa pagsasauli ng ibinayad ay iniharap sa Direktor, at ang mga 

tadhana ng Kabanata 4.82 ay natugunan. 

B. Ang Direktor o ang inawtorisahang ahente ng Direktor ay dapat magkaroon ng 

karapatang siyasatin at suriin ang lahat ng mga libro at mga rekord ng negosyo 

ng humiling upang matiyak ang pagiging karapat-dapat ng humiling sa hinihiling 

na pagsasauli ng ibinayad. Walang kahilingan para sa pagsasauli ng ibinayad na 

dapat ipahintulot kung ang humihiling nito ay tumangging ipahintulot ang 

nasabing pagsusuri ng mga libro at rekord ng negosyo ng humihiling pagkatapos 

hilingin ng Direktor na gawin ito. 

C. Kung ang buwis sa negosyo ay maling nabayaran at ang nakagawa ng 

pagkakamali ay ang Lunsod, ang buong halaga ng buwis na maling nabayaran 

ay dapat isauli sa humiling. Kung ang nagkamali ay ang humiling, ang Lunsod ay 

dapat magpanatili ng halagang nakalagay sa Iskedyul ng mga Fee at Singil na 

itinatag sa pamamagitan ng resolusyon ng Konseho ng Lunsod mula sa 

halagang isasauli upang masakop ang mga gugol. 

D. Ang Direktor ay dapat magpasimula ng isang pagsasauli ng anumang buwis sa 

negosyo na sobrang nabayaran o maling nakulekta tuwing ang sobrang 

pagbabayad o maling pagkulekta ay hindi natuklasan ng isang pagsusuri ng 

Lunsod sa mga resibo ng buwis sa negosyo. Kung ang buwis sa negosyo ay 

maling nabayaran at ang nakagawa ng pagkakamali ay ang Lunsod, ang buong 

halaga ng buwis na maling nabayaran ay dapat isauli sa humiling. Kung ang 

nagkamali ay ang humiling, ang Lunsod ay dapat magpanatili ng halagang 

nakalagay sa Iskedyul ng mga Fee at Singil na itinatag sa pamamagitan ng 

resolusyon ng Konseho ng Lunsod mula sa halagang isasauli upang masakop 

ang mga gugol. 

Bahagi 3 

Mga Pagkalibre 

 

4.66.400  Mga Pagkalibre - Aplikasyon - Paglalabas ng mga Kondisyon 

Sinumang taong nagnanais humingi ng pagkalibre mula sa pagbabayad ng buwis na 

nakalagay sa Kabanatang ito ay dapat gumawa ng aplikasyon para dito sa mga 

pormang itinatagubilin ng Direktor at dapat ibigay ang impormasyon at gumawa ng mga 

apidadit na maaaring iatas ng Direktor. 

4.66.410  Mga Pagkalibre - Pangkalahatan 

Maliban kung ispesipikong itinatadhana sa ibang paraan sa Kabanatang ito, ang mga 

tadhana dito ay hindi dapat ituring o ipakahulugan na umaaplay sa sinumang tao kapag 

ang pagpapataw ng buwis sa taong iyon ay lalabag sa Saligang-batas ng Estados 

Unidos o ng Estado ng California o ng paunang paghadlang na pederal o pang-

estadong batas. 

4.66.420  Mga Pagkalibre - Pana-panahong mga Transaksiyon 

A. Ang mga tadhana ng Kabanatang ito ay hindi dapat umaplay sa mga taong 

walang pirmihang lugar ng negosyo sa loob ng Lunsod ng San Jose na 

pumupunta sa Lunsod para sa layunin na isagawa ang isang ispesipikong aytem 

ng negosyo sa kahilingan ng isang ispesipikong pasyente, kliyente o parokyano, 

sa kondisyon na ang naturang tao ay hindi pumupunta sa Lunsod para sa 

layunin ng pagsasagawa ng negosyo ng higit sa limang (5) araw sa anumang 

taon ng kalendaryo. 

B. Para sa sinumang taong walang pirmihang lugar ng negosyo sa loob ng Lunsod 

ng San Jose na pumupunta sa Lunsod para sa pagsasagawa ng negosyo at 

hindi libre gaya ng itinatadhana sa Subseksyon A. ng Seksyong ito, ang buwis sa 

negosyo na babayaran ng naturang tao ay maaaring iangkop sa proporsiyon ng 

Direktor alinsunod sa Seksyon 4.66.520. 

Bahagi 4 

Pangangasiwa at Pagpapatupad 

 

4.66.500  Pagpapatupad - Mga Tungkulin ng Direktor at Hepe ng Pulisya 

Dapat maging tungkulin ng Direktor na ipatupad ang bawat isa at lahat ng mga tadhana 

ng Kabanatang ito, at ang Hepe ng Pulisya ay dapat magbigay ng tulong sa 

pagpapatupad ng Kabanatang ito na maaaring iatas sa pana-panahon ng Direktor. 

4.66.510  Mga Tuntunin at Regulasyon 

Para sa mga layunin na pag-aangkop sa proporsiyon gaya ng iniaatas ng batas at para 

sa mga layunin ng pangangasiwa at pagpapatupad ng Kabanatang ito sa 

pangkalahatan, ang Direktor, nang may pagsang-ayon ng Abugado ng Lunsod, ay 

maaaring magbigay-bisa sa pana-panahon ng mga tuntunin at regulasyon sa 

pangangasiwa. 

4.66.520  Pag-aangkop sa Proporsiyon 

A. Wala sa buwis na itinatadhana ng Kabanatang ito na dapat umaplay upang 

maging dahilan ng hindi kailangang pasanin sa komersiyong estado sa estado o 

lalabag sa pantay na proteksiyon at mga sugnay na angkop na proseso ng mga 

Saligang-batas ng Estados Unidos o ng Estado ng California. 

B. Kung may kaso kung saan ang isang buwis sa negosyo ay pinaniniwalaan ng 

isang nagbabayad ng buwis na naglalagay ng hindi angkop na pasanin sa mga 

komersiyong estado sa estado o lalabag sa mga naturang sugnay ng saligang-

batas, ang nagbabayad ng buwis ay maaaring mag-aplay sa Direktor para sa 

isang pag-aakma ng buwis. Dapat maging obligasyon ng nagbabayad ng buwis 

na humiling sa sulat ng isang pag-aakma sa loob ng isang (1) taon pagkaraan ng 

petsa ng pagbabayad ng buwis. Kung ang nagbabayad ng buwis ay hindi 

humiling sa sulat sa loob ng isang (1) taon mula sa petsa ng pagbabayad, ang 

nagbabayad ng buwis ay dapat na kongklusibong ituring na tinalikdan ang 

anumang pag-aakma para sa taong iyon. 

C. Ang nagbabayad ng buwis ay dapat na, sa pamamagitan ng sinumpaang 

pahayag at sumusuportang testimonya, magpakita ng paraan ng negosyo at 

kabuuang dami ng negosyo at iba pang impormasyon na maaaring ituring ng 

Direktor na kailangan upang alamin ang lawak, kung mayroon, ng nasabing 

pasanin o paglabag. Kasunod ang Direktor ay dapat magsagawa ng isang 

imbestigasyon, at dapat ipirmi bilang buwis ng nagbabayad ng buwis ang isang 

halagang makatwiran at hindi nagdidiskrimina, o kung ang buwis ay nabayaran 

na, ay dapat mag-utos ng pagsasauli ng halagang higit at mas mataas sa buwis 

na ipinirmi. Sa pagpipirmi ng buwis na sisingilin, ang Direktor ay dapat 

magkaroon ng kapangyarihan na ibatay ang buwis sa porsiyento ng kabuuang 

natanggap o anumang ibang hakbang na titiyak na ang buwis na tinasa ay dapat 

na katulad ng tinasa sa mga gayong uri ng negosyo, sa kondisyon na ang 

halagang tinasa ay hindi hihigit sa buwis na itinatagubilin ng Kabanatang ito.  

D. Kung ipasiya ng Direktor na ang sukat ng kabuuang natanggap na buwis ay ang 

tamang mga batayan, ang Direktor ay maaaring mag-atas sa nagbabayad ng 

buwis na magsumite ng isang sinumpaang pahayag ng kabuuang natanggap at 

bayaran ang halaga ng buwis gaya ng ipinasiya ng Direktor. 

4.66.530  Pagsusuri at Pagsisiyasat ng mga Rekord at Kagamitan 

Ang Direktor ay dapat magkaroon ng kapangyarihan na suriin at siyasatin ang lahat ng 

mga libro at rekord ng mga taong kalahok sa negosyong marihuwana kabilang ang mga 

pahayag ng buwis sa pang-estado at pederal na kita, mga pahayag ng buwis sa 

pagbebenta sa California, o ibang ebidensiyang nagdodokumento ng kabuuang 

natanggap ng mga taong kalahok sa negosyong marihuwana, at, kung saan kailangan, 

lahat ng kagamitan, ng sinumang taong kalahok sa negosyong marihuwana sa Lunsod, 

para sa layunin ng pagtiyak ng halaga ng buwis sa negosyo, kung mayroon, na iniaatas 

bayaran ng mga tadhana rito, at para sa layunin ng pagberipika ng anumang mga 

pahayag o anumang aytem dito kapag iniharap ng sinumang tao alinsunod sa mga 

tadhana ng Kabanatang ito. Kung ang naturang tao, pagkatapos ng nakasulat ng 

paghingi ng Direktor, ay tumangging ihanda para sa pagsusuri, pagsisiyasat o 

beripikasyon ang mga naturang libro, rekord o kagamitan na hiniling ng Direktor, ang 

Direktor ay maaaring, pagkatapos ng buong pagsasaalang-alang ng lahat ng 

impormasyon sa abot ng kanyang kaalaman na nauukol sa negosyong marihuwana at 

mga aktibidad ng taong tumanggi, gumawa ng isang pagtasa sa paraang itinatadhana 

sa mga Seksyon 4.66.560 hanggang 4.66.580 ng anumang mga buwis na tinantiyang 

dapat nang matanggap. 

4.66.540  Buwis na Itinuturing na Utang sa Lunsod 

Ang halaga ng anumang buwis, multa at interes na ipinapataw ng mga tadhana ng 

Kabanatang ito ay dapat ituring na isang utang sa Lunsod at sinumang taong 

nagsasagawa ng anumang negosyong marihuwana nang hindi muna kumuha ng isang 

sertipiko ng buwis sa negosyo ay dapat managot sa anumang aksyon sa ngalan ng 

Lunsod sa anumang hukuman ng may-kakayahang hurisdiksiyon para sa halaga ng 

buwis, at mga multa at interes na ipinapataw sa naturang negosyo. 

4.66.550  Mga Pagpapasiya ng Kakulangan 

Kung ang Direktor ay hindi nasisiyahan na ang anumang pahayag na ihinarap gaya ng 

iniaatas sa ilalim ng mga tadhana ng Kabanatang ito ay tama, o ang halaga ng buwis ay 

wastong kinuwenta, siya ay maaaring magkuwenta at magpasiya ng halagang 

babayaran at gumawa ng pagpapasiya ng kakulangan batay sa mga katotohanan na 

nakalagay sa pahayag o batay sa anumang impormasyon na taglay niya o maaaring 

taglayin niya. Ang isa o higit na mga pagpapasiya ng kakulangan ng halaga ng buwis 

na dapat matanggap para sa isang panahon o mga panahon ay maaaring gawin. Kapag 

ang isang tao ay tumigil sa paglahok sa isang negosyo, ang isang pagpapasiya ng 

kakulangan ay maaaring gawin kahit kailan sa loob ng tatlong (3) taon pagkaraan na 

nauukol sa anumang pananagutan na lumitaw mula sa paglahok sa naturang negosyo 

inilabas man o hindi ang isang pagpapasiya ng kakulangan bago ang petsa na ang 

buwis ay dapat matanggap. Tuwing ang isang pagpapasiya ng kakulangan ay 

ginagawa, ang isang paunawa ay dapat ibigay sa taong iyon sa paraang katulad ng 

pagbibigay ng mga paunawa ng pagtasa sa ilalim ng mga Seksyon 4.66.560 hanggang 

4.66.580. 

4.66.560  Pagtasa ng Buwis - Kailan Inawtorisa - Hindi Pagbabayad - Pandaraya 

A. Sa ilalim ng alinman sa mga sumusunod na pangyayari, ang Direktor ay 

maaaring gumawa at magbigay ng paunawa ng isang pagtasa ng halaga ng 

buwis na dapat bayaran ng isang tao sa ilalim ng Kabanatang ito: 

1. Kung ang tao ay hindi nagharap ng anumang pahayag o ulat na iniaatas 

sa ilalim ng mga tadhana ng Kabanatang ito; 

2. Kung ang tao ay hindi nagbayad ng anumang buwis na dapat matanggap 

sa ilalim ng mga tadhana ng Kabanatang ito; 

3. Kung ang tao ay hindi, pagkatapos hingin ng Direktor, nagharap ng isang 

itinamang pahayag o ulat, o nagbigay sa Direktor ng sapat na 

pagpapatunay ng impormasyong nakalagay sa isang pahayag o ulat na 

naiharap na, o nagbayad ng anumang karagdagang halaga ng buwis sa 

ilalim ng mga tadhana ng Kabanatang ito; 

4. Kung ipinasiya ng Direktor na ang hindi pagbabayad ng anumang buwis 

sa negosyo sa ilalim ng Kabanatang ito ay dahil sa pandaraya, ang isang 

multa na dalawampu't-limang porsiyento (25%) ng halaga ng buwis ay 

dapat idagdag dito bilang karagdagan sa mga multa at interes na 

nakasaad sa ibang paraan sa Kabanatang ito. 

B. Ang paunawa ng pagtasa ay dapat na nakahiwalay na maglagay ng halaga ng 

anumang buwis na alam ng Direktor na dapat nang matanggap o tinantiya ng 

Direktor, pagkatapos ng pagsasaalang-alang sa lahat ng impormasyon sa loob 

ng abot ng kaalaman ng Direktor na nauukol sa negosyo at mga aktibidad ng 

taong tinasa, na dapat nang matanggap sa ilalim ng bawat angkop na Seksyon 

ng Kabanatang ito, at dapat kabilang ang halaga ng anumang mga multa o 

interes na natipon sa bawat halaga sa petsa ng paunawa ng pagtasa. 

4.66.570  Pagtasa ng Buwis - Mga Iniaatas na Paunawa 

Ang paunawa ng pagtasa ay dapat ihain sa tao sa pamamagitan ng pag-abot sa kanya 

nang personal, o sa pamamagitan ng isang paghuhulog ng paunawa sa koreo ng 

Estados Unidos, bayad na ang selyo, nakapangalan sa tao sa direksiyon ng negosyo 

na nakalagay sa harap ng sertipiko ng buwis sa negosyo sa ilalim ng Kabanata 4.76 o 

sa naturang ibang direksiyon na dapat niyang iparehistro sa Direktor para sa layunin ng 

pagtanggap ng mga paunawa na itinatadhana sa ilalim ng Kabanatang ito; o, kung ang 

tao ay walang sertipiko ng buwis sa negosyo na inilabas at kung ang tao ay walang 

direksiyon na ipinarehistro sa Direktor para sa naturang layunin, sa huling alam na 

direksiyon ng naturang tao. Para sa mga layunin ng Seksyong ito, ang isang paghahain 

sa pamamagitan ng koreo ay kumpleto sa oras ng pagdeposito sa koreo ng Estados 

Unidos. 

4.66.580  Pagtasa ng Buwis - Pagdinig - Aplikasyon at Pagpapasiya 

Sa loob ng sampung (10) araw pagkaraan ng petsa ng paghahain ang tao ay maaaring 

mag-aplay sa sulat sa Direktor para sa isang pagdinig tungkol sa pagtasa. Kung ang 

aplikasyon para sa isang pagdinig sa harap ng Lunsod ay hindi ginawa sa loob ng 

panahong itinagubilin dito, ang buwis na tinasa ng Direktor ay dapat maging pangwakas 

at kongklusibo. Sa loob ng tatlumpung (30) araw pagkatapos matanggap ang anumang 

naturang aplikasyon para sa pagdinig, ang Direktor ay dapat magpatakda ng pagdinig 

sa bagay sa harap niya nang hindi lalampas ang tatlumpung (30) araw pagkaraan ng 

petsa ng aplikasyon, maliban kung ang isang mas huling petsa ay pinagkasunduan ng 

Direktor at ng taong humiling ng pagdinig. Ang paunawa ng naturang pagdinig ay dapat 

ibigay ng Direktor sa taong humiling ng naturang pagdinig nang hindi lalampas ang 

limang (5) araw bago ang naturang pagdinig. Sa naturang pagdinig ang nasabing 

aplikante ay maaaring humarap at mag-alay ng ebidensiya kung bakit ang pagtasa na 

ginawa ng Direktor ay hindi dapat kumpirmahin at ipirmi bilang buwis na dapat bayaran. 

Pagkatapos ng naturang pagdinig ang Direktor ay dapat magpasiya at muling magtasa 

ng wastong buwis na sisingilin at dapat magbigay ng nakasulat na paunawa sa tao sa 

paraang itinatagubilin sa Seksyon 4.66.570 para sa pagbibigay ng paunawa ng 

pagtasa. 

4.66.590  Napatunayang Paglabag sa Kabanata - Mga Buwis Hindi Tinalikdan 

Ang napatunayang pagkakasala at parusa sa sinumang taong nabigong magbayad ng 

iniaatas na buwis ay hindi dapat magbigay ng katwiran o maglibre sa naturang tao mula 

sa anumang aksiyong sibil para sa utang sa buwis na hindi nabayaran sa panahon ng 

naturang napatunayang pagkakasala. Walang aksyong sibil na dapat pumigil sa isang 

pag-uusig na pangkrimen para sa anumang paglabag sa mga tadhana ng Kabanatang 

ito o ng anumang batas ng estado na nag-aatas ng pagbabayad ng lahat ng mga buwis. 

4.66.600  Paglabag na Itinuturing na Misdemeanor - Parusa 

Sinumang taong lumabag sa alinman ng mga tadhana ng Kabanatang ito o anumang 

regulasyon o tuntunin na ipinasa alinsunod dito, o alam o sinadyang gumawa ng maling 

pahayag sa sinumang opisyal o empleyado ng Lunsod ng anumang mahalagang bagay 

sa pagkuha ng sertipiko ng buwis sa negosyo na itinatadhana sa Kabanata 4.76 ay 

dapat ituring na nagkasala ng misdemeanor, at kapag napatunayang gumawa ng 

pagkakasalang ito ay dapat maparusahan ng isang multang hindi hihigit sa limang 

daang dolyar ($500) o ng pagkabilanggo sa isang panahon na hindi hihigit sa anim na 

(6) buwan, o ng parehong multa at pagkabilanggo. 

4.66.610  Petsa ng Pagkakabisa 

Ang petsa ng pagkakabisa ng Kabanatang ito ay dapat na Marso 1, 2011. 

4.66.620  Kakayahang Ihiwalay 

Kung ang anumang tadhana ng Ordinansang ito, o ang paggamit nito sa sinumang tao 

o kalagayan, ay ipinasiya ng isang hukuman ng may-kakayahang hurisdiksiyon na 

labag sa batas, hindi maipatutupad o walang-bisa, ang pagpapasiyang iyon ay hindi 

dapat magkaroon ng epekto sa alinmang ibang tadhana ng Ordinansang ito o ang 

paggamit ng Ordinansang ito sa sinumang ibang tao o kalagayan at, sa layuning ito, 

ang mga tadhana nito ay maaaring ihiwalay. 

4.66.630  Epekto ng Pang-estado at Pederal na Pagtukoy/Awtorisasyon 

Maliban kung ispesipikong itinatadhana sa ibang paraan, anumang pagtukoy sa isang 

batas ng Estado o pederal na batas sa Kabanatang ito ay dapat mangahulugan na ito 

ay maaaring susugan sa pana-panahon, sa kondisyon na ang naturang pagtukoy sa 

isang batas dito ay hindi dapat kabilang ang anumang susog dito, o sa anumang 

pagbabago sa pagbibigay-kahulugan dito ng isang ahensiya ng Estado o pederal na 

ahensiya o hukuman ng batas na may tungkulin na bigyang-kahulugan ang naturang 

batas, kung ang naturang susog o pagbabago ng pagbibigay-kahulugan, sa ilalim ng 

batas ng California, ay mag-aatas ng pag-aproba ng botante sa naturang susog o 

pagbibigay-kahulugan, o kung ang naturang pagbabago ay magreresulta sa isang 

pagbawas ng buwis. Kung ang pag-aproba ng botante ay iaatas sa ibang paraan o ang 

isang pagbawas ng buwis ay magiging resulta, ang naunang bersiyon ng batas (o 

pagbibigay-kahulugan) ay dapat manatiling angkop; para sa anumang paggamit o 

kalagayan na mag-aatas ng pag-aproba ng botante o magreresulta sa isang pagtaas ng 

isang buwis, ang mga tadhana ng sinusugang batas (o bagong pagbibigay-kahulugan) 

ay dapat na angkop sa abot ng makakaya. 

Kung ang awtorisasyon ng Lunsod na kulektahin o ipataw ang anumang buwis na 

ipinapataw sa ilalim ng Kabanatang ito ay pinalawak o nilimitahan bilang resulta ng mga 

pagbabago sa batas ng Estado o pederal na batas, walang susog o pagbabago sa 

Kabanatang ito na dapat iatas upang iangkop ang buwis sa mga pagbabagong ito, at 

ang buwis ay dapat ipataw at kulektahin sa abot ng awtorisasyon na hanggang sa 

buong halaga ng buwis na ipinapataw sa ilalim ng Kabanatang ito. 

4.66.640  Napapailalim sa mga Taunang Pagsusuri ng Lunsod 

Alinsunod sa Seksyon 1215 ng Saligang-batas ng Lunsod, na maaaring susugan, ang 

mga kita mula sa buwis na ipinapataw ng Kabanatang ito ay dapat isailalim sa taunang 

pagsusuri na ginagampanan ng independiyenteng tagasuri ng Lunsod sa mga 

munisipal na libro, rekord, kuwenta at mga pamamaraan sa pananalapi ng Lunsod at 

iniuulat sa Komprehensibong Taunang Ulat ng Pananalapi ng Lunsod. 

4.66.650  Mga Remedyong Kumulatibo 

Lahat ng mga remedyo at parusang itinatagubilin ng Kabanatang ito o makukuha sa 

ilalim ng anumang ibang tadhana ng batas o pagkamakatarungan, kabilang pero hindi 

limitado sa Batas sa mga Maling Kahilingan ng California (Seksyon 12650 at kasunod 

ng Kodigo ng Pamahalaan) at ng Batas sa mga Hindi Makatarungang Gawain ng 

California (Seksyon 17070 at kasunod ng Kodigo sa Negosyo at mga Propesyon), ay 

kumulatibo. Ang paggamit ng isa o higit na mga remedyo ng Lunsod ay hindi dapat 

humadlang sa paggamit ng anumang ibang remedyo para sa layunin ng pagpapatupad 

ng mga tadhana ng Kabanatang ito. 

4.66.660  Susog o Pagpapawalang-bisa 

Kabanata 4.66 ng Titulo 4 ng Kodigong Munisipal ng San Jose ay maaaring pawalang-

bisa o susugan ng Konseho ng Lunsod nang walang boto ng mga tao. Gayunman, gaya 

ng iniaatas ng Kabanata XIIIC ng Saligang-batas ng California, ang pag-aproba ng 

botante ay iniaatas para sa anumang tadhana sa susog na magtataas ng antas ng 

anumang buwis na ipinapataw alinsunod sa Ordinansang ito. Ang mga Tao ng Lunsod 

ng San Jose ay nag-aapirma na ang mga sumusunod na aksyon ay hindi dapat bumuo 

ng isang pagtaas ng antas ng isang buwis: 

A. Ang pagpapanumbalik ng antas ng buwis sa isang antas na hindi mas mataas 

kaysa nakalagay sa Ordinansang ito, kung ang Konseho ng Lunsod ay kumilos 

upang bawasan ang antas ng buwis; 

B. Ang isang aksyon na nagbibigay-kahulugan o naglilinaw sa paraan ng buwis, o 

anumang pagpapakahulugan na angkop sa buwis, hanggang ang pagbibigay-

kahulugan o paglilinaw (kahit na salungat sa ilang naunang pagbibigay-

kahulugan o paglilinaw) ay hindi kasalungat ng pananalita ng Ordinansang ito; 

C. Ang pagtatatag ng isang uri ng Tao na libre o hindi kasama sa buwis o ang 

pagputol ng anumang naturang pagkalibre o eksepsiyon (bukod sa pagputol ng 

isang pagkalibre o eksepsiyon na partikular na nakalagay sa Ordinansang ito); o 

D. Ang pagkulekta ng buwis na ipinapataw ng Ordinansang ito, kahit na kung ang 

Lunsod ay, sa ilang panahon, nabigong kulektahin ang buwis. 


